
Shri Vishakhanandabhidhastotram

ஶ்ரீவிஶாகா²நந்தா³பி⁴த⁴ஸ்தோத்ரம்

பா⁴வநாமகு³ணாதீ³நாமைக்யாத்ஶ்ரீராதி⁴கைவ யா ।
க்ரு’ஷ்ணேந்தோ:³ ப்ரேயஸீ ஸா மே ஶ்ரீவிஶாகா² ப்ரஸீத³து ॥ 1॥
ஜயதி ஶ்ரீமதீ காசித்³வ்ரு’ந்தா³ரண்யவிஹாரிணீ ।
விதா⁴துஸ்தருணீஸ்ரு’ஷ்டிகௌஶலஶ்ரீரு’இஹோஜ்ஜ்வலா ॥ 2॥
சி²ந்நஸ்வர்ணஸத்³ரு’க்ஷாங்கீ³ ரக்தவஸ்த்ராவகு³ண்டி²நீ ।
நிர்ப³ந்த⁴ப³த்³த⁴வேணீகா சாருகாஶ்மீரசர்சிதா ॥ 3॥
த்³விகாலேந்து³லலாடோத்³யத்கஸ்தூரீதிலகோஜ்ஜ்வலா ।
ஸ்பு²டகோகநத³த்³வந்த்³வ ப³ந்து⁴ரீக்ரு’தகர்ணிகா ॥ 4॥
விசித்ரவர்ணவிந்யாஸ சித்ரிதீக்ரு’தவிக்³ரஹா
க்ரு’ஷ்ணசோரப⁴யாச்சோலீ கு³ம்பீ²க்ரு’தமணிஸ்தநீ ॥ 5॥
ஹாரமஞ்ஜீரகேயூர சூடா³நாஸாக்³ரமௌக்திகை: ।
முத்³ரிகாதி³பி⁴ரந்யைஶ்ச பூ⁴ஷிதா பூ⁴ஷணோத்தமை: ॥ 6॥
ஸுதீ³ப்தகஜ்ஜலோத்³தீ³ப்த நயநேந்தீ³வரத்³வய ।
ஸௌரபோ⁴ஜ்ஜ்வலதாம்பூ³ல மஞ்ஜுளா ஶ்ரீமுகா²ம்பு³ஜா ॥ 7॥
ஸ்மிதலேஶலஸத்பக்வ சாருபி³ம்ப³ப²லாத⁴ரா ।
மது⁴ராலாபபீயூஷ ஸஞ்ஜீவிதஸகீ²குலா ॥ 8॥
வ்ரு’ஷபா⁴நுகுலோத்கீர்தி வர்தி⁴கா பா⁴நுஸேவிகா ।
கீர்திதா³க²ணிரத்நஶ்ரீ: ஶ்ரீஜிதஶ்ரீ: ஶ்ரியோஜ்ஜ்வலா ॥ 9॥
அநங்க³மஞ்ஜரீஜ்யேஷ்டா² ஶ்ரீதா³மாநந்த³தா³நுஜா ।
முக²ராத்³ரு’ஷ்டிபீயூஷ வர்திநப்த்ரீ ததா³ஶ்ரிதா ॥ 10॥
பௌர்ணமாஸீப³ஹி:கே²லத்ப்ராணபஞ்ஜரஸாரிகா ।
ஸுப³லப்ரணயோல்லாஸா தத்ர விந்யஸ்தபா⁴ரகா ॥ 11॥
வ்ரஜேஶ்யா: க்ரு’ஷ்ணவத்ப்ரேம பாத்ரீ தத்ராதி ப⁴க்திகா ।

ஶ்ரீவிஶாகா²நந்தா³பி⁴த⁴ஸ்தோத்ரம்

அம்பா³வாத்ஸல்யஸம்ஸிக்தா ரோஹிணீக்⁴ராதமஸ்தகா ॥ 12॥
வ்ரஜேந்த்³ரசரணாம்போ⁴ஜே ऽர்பிதப⁴க்திபரம்பரா ।
தஸ்யாபி ப்ரேமபாத்ரீயம் பிதுர்பா⁴நோரிவ ஸ்பு²டம் ॥ 13॥
கு³ருபு³த்³த்⁴யா ப்ரலம்பா³ரௌ நதிம் தூ³ரே விதந்வதீ ।
வதூ⁴பு³த்³த்⁴யைவ தஸ்யாபி ப்ரேமபூ⁴மீஹ ஹ்ரீயுதா ॥ 14॥
லலிதாலலிதா ஸ்வீய ப்ராணோருலலிதாவ்ரு’தா ।
லலிதாப்ராணரக்ஷைகரக்ஷிதா தத்³வஶாத்மிகா ॥ 15॥
வ்ரு’ந்தா³ப்ரஸாதி⁴தோத்துங்க³குடு³ங்கா³நங்க³வேஶ்மநி ।
க்ரு’ஷ்ணக²ண்டி³தமாநத்வால் லலிதாபீ⁴திகம்பிநீ ॥ 16॥
விஶாக²நர்மஸக்²யேந ஸுகி²தா தத்³க³தாத்மிகா ।
விஶாகா²ப்ராணதீ³பாலி நிர்மஞ்ச்²யநக²சந்த்³ரிகா ॥ 17॥
ஸகீ²வர்கை³கஜீவாதுஸ்மிதகைரவகோரகா ।
ஸ்நேஹபு²ல்லீக்ரு’தஸ்வீயக³ணா கோ³விந்த³வல்லபா⁴ ॥ 18॥
வ்ரு’ந்தா³ரண்யமஹாராஜ்யமஹாஸேகமஹோஜ்ஜ்வலா ।
கோ³ஷ்ட²ஸர்வஜநாஜீவ்யவத³நா ரத³நோத்தமா ॥ 19॥
ஜ்ஞாதவ்ரு’ந்தா³டவீஸர்வலதாதரும்ரு’க³த்³விஜா ।
ததீ³யஸக்²யஸௌரப்⁴யஸுரபீ⁴க்ரு’தமாநஸா ॥ 20॥
ஸர்வத்ர குர்வதி ஸ்நேஹம் ஸ்நிக்³த⁴ப்ரக்ரு’திராப⁴வம் ।
நாமமாத்ரஜகா³சித்தத்³ராவிகா தீ³நபாலிகா ॥ 21॥
கோ³குலே க்ரு’ஷ்ணசந்த்³ரஸ்ய ஸர்வாபச்சா²ந்திபூர்வகம் ।
தீ⁴ரலாலித்யவ்ரு’த்³த்⁴யர்த²ம் க்ரியமாணவ்ரதாதி⁴கா ॥ 22॥
கு³ருகோ³விப்ரஸத்காரரதா விநயஸந்நதா ।
ததா³ஶீ:ஶதவர்தி⁴ஷ்ணுஸௌபா⁴க்³யாதி³கு³ணாஞ்சிதா ॥ 23॥
ஆயுர்கோ³ஶ்ரீயஶோதா³யிபாகோ து³ர்வாஸஸோ வராத் ।
அத:குந்த³லதாநீயமாநா ராஜ்ஞ்யா:ஸமாஜ்ஞயா ॥ 24॥
கோ³ஷ்ட²ஜீவாதுகோ³விந்த³ஜீவாதுலபிதாம்ரு’தா ।
நிஜப்ராநார்பு³த³ஶ்ரேணிரக்ஷ்யதத்பாத³ரேணுகா ॥ 25॥

க்ரு’ஷ்ணபதா³ரவிந்தோ³த்³யந்மகரந்த³மயே முதா³ ।
அரிஷ்டமர்தி³ காஸாரே ஸ்நாத்ரீ நிர்ப³ந்த⁴தோऽந்வஹம் ॥ 26॥
நிஜகுந்த³புரஸ்தீரே ரத்நஸ்த²ல்யாமஹர்நிஶம் ।
ப்ரேஷ்ட²நர்மாலிபி⁴ர்ப⁴ங்க்³யா ஸமம் நர்ம விதந்வதீ ॥ 27॥
கோ³வர்த⁴நகு³ஹாலக்ஷ்மீர்கோ³வர்த⁴நவிஹாரிணீ ।
த்⁴ரு’தகோ³வர்த⁴நப்ரேமா த்⁴ரு’தகோ³வர்த⁴நப்ரியா ॥ 28॥
கா³ந்த⁴ர்வாத்³பு⁴தகா³ந்த⁴ர்வா ராதா⁴ பா³தா⁴பஹாரிணீ ।
சந்த்³ரகாந்திஶ்சலாபங்கீ³ ராதி⁴கா பா⁴நுராதி⁴கா ॥ 29॥
கா³ந்த⁴ர்விகா ஸ்வக³ந்தா⁴திஸுக³ந்தீ⁴க்ரு’தகோ³குலா ।
இதி பஞ்சபி⁴ராஹூதா நாமபி⁴ர்கோ³குலே ஜநை: ॥ 30॥
ஹரிணீ ஹரிணீநேத்ரா ரங்கி³ணீ ரங்கி³ணீப்ரியா ।
ரங்கி³ணீத்⁴வநிநாக³ச்ச²த்ஸுரங்க³த்⁴வநிஹாஸிநீ ॥ 31॥
ப³த்³த⁴நந்தீ³ஶ்வரோத்கண்டா² காந்தக்ரு’ஷ்ணைககங்க்ஷயா ।
நவாநுராக³ஸம்ப³ந்த⁴மதி³ரோந்மத்தமாநஸா ॥ 32॥
மத³நோந்மாதி³கோ³விந்த³மகஸ்மாத்ப்ரேக்ஷ்ய ஹாஸிநீ ।
லபந்தீ ருத³தீ கம்ப்ரா ருஷ்டா த³ஷ்டாத⁴ராதுரா ॥ 33॥
விலோகயதி கோ³விந்தே³ஸ்மித்வா சாருமுகா²ம்பு³ஜம் ।
புஷ்பாக்ரு’ஷ்டிமிஷாதூ³ர்த்⁴வே த்⁴ரு’ததோ³ர்முலசாலநா ॥ 34॥
ஸமக்ஷமபி கோ³விந்த³மவிலோக்யேவ பா⁴வத: ।
த³லே விலிக்²ய தந்மூர்திம் பஶ்யந்தீ தத்³விலோகிதாம் ॥ 35॥
லீலயா யாசகம் க்ரு’ஷ்ணமவதீ⁴ர்யேவ பா⁴மிநீ ।
கி³ரீந்த்³ரகா³ஹ்வரம் ப⁴ங்க்³யா பஶ்யந்தீ விகஸத்³த்³ரு’ஶா ॥ 36॥
ஸுப³லஸ்கந்த⁴விந்யஸ்தபா³ஹௌ பஶ்யதி மாத⁴வே ।
ஸ்மேரா ஸ்மேராரவிந்தே³ந தமாலம் தட³யந்த்யத² ॥ 37॥
லீலயா கேலிபாதோ²ஜம் ஸ்மித்வா சும்பி³தமாத⁴வே ।
ஸ்மித்வா பா⁴லாத்தகஸ்தூரீரஸம் க்⁴ரு’தவதீ க்வசித் ॥ 38॥
மஹாபா⁴வோஜ்ஜ்வலாசிந்தாரத்நோத்³ப⁴விதவிக்³ரஹாம் ।
ஸகீ²ப்ரணயஸத்³க³ந்த⁴வரோத்³வர்தநஸுப்ரபா⁴ம் ॥ 39॥

காருண்யாம்ரு’தவீசிபி⁴ஸ்தாருண்யாம்ரு’ததா⁴ரயா ।
லாவண்யாம்ரு’தவந்யாபி: ⁴ ஸ்நபிதாம் க்³லபிதேந்தி³ராம் ॥ 40॥
ஹ்ரீபட்டவஸ்த்ரகு³ப்தாங்கீ³ம் ஸௌந்த³ர்யகு⁴ஸ்ரு’ணாஞ்சிதாம் ।
ஶ்யாமலோஜ்ஜ்வலகஸ்தூரீவிசித்ரிதகலேவராம் ॥ 41॥
கம்பாஶ்ருபுலகஸ்தம்ப⁴ஸ்வேத³க³த்³க³த³ரக்ததா ।
உந்மதோ³ ஜாட்³யமித்யேதை ரத்நைர்நவபி⁴ருத்தமை: ॥ 42॥
க்ல்ப்தாலங்க்ரு’திஸம்ஶ்லிஷ்டாம் கு³ணாலிபுஷ்பமாலிநீம் ।
தீ⁴ராதி⁴ரத்வஸத்³வஷபடவாஸை: பரிஷ்க்ரு’தாம் ॥ 43॥
ப்ரச்ச²ந்நமாநத⁴ம்மில்லாம் ஸௌபா⁴க்³யதிலகோஜ்ஜ்வலாம் ।
க்ரு’ஷ்ணநாமயஶ:ஶ்ராவாவதம்ஸோல்லாஸிகர்ணிகாம் ॥ 44॥
ராக³தம்பூ³லரக்தோஷ்டீ²ம் ப்ரேமகௌடில்யகஜ்ஜலாம் ।
நர்மபா⁴ஷிதநி:ஸ்யந்த³ஸ்மிதகர்பூரவாஸிதாம் ॥ 45॥
ஸௌரபா⁴ந்த:புரே க³ர்வபர்யங்கோபரி லீலயா ।
நிவிஷ்டாம் ப்ரேமவைசித்த்யவிசலத்தரலாஞ்சிதாம் ॥ 46॥
ப்ரணயக்ரோத⁴ஸாசோலீப³ந்த⁴கு³ப்திக்ரு’தஸ்தநாம் ।
ஸபத்நீவக்த்ரஹ்ரு’ச்சோ²ஶியஶ:ஶ்ரீகச்ச²பீரவாம் ॥ 47॥
மத்⁴யதாத்மஸகீ²ஸ்கந்த⁴லீலாந்யஸ்தகராம்பு³ஜாம் ।
ஶ்யாமாம் ஶ்யாமஸ்மராமோத³மது⁴லீபரிவேஶிகாம் ॥ 48॥
ஸுப⁴க³வல்கு³விஞ்சோ²லீமௌலீபூ⁴ஷணமஞ்ஜரீ ।
ஆவைகுண்ட²மஜாண்டா³லிவதம்ஸீக்ரு’தஸத்³யஶ: ॥ 49॥
வைத³க்³த்⁴யைகஸுதா⁴ஸிந்து⁴ஶ்சாடுர்யைகஸுதா⁴புரீ ।
மாது⁴ர்யைகஸுதா⁴வல்லீ கு³ணரத்நைகபேடிகா ॥ 50॥
கோ³விந்தா³நங்க³ராஜீவே பா⁴நுஶ்ரீர்வார்ஷபா⁴நவீ ।
க்ரு’ஷ்ணஹ்ரு’த்குமுதோ³ல்லாஸே ஸுதா⁴காரகரஸ்தி²தி: ॥ 51॥
க்ரு’ஷ்ணமாநஸஹம்ஸஸ்ய மாநஸீ ஸரஸீ வரா ।
க்ரு’ஷ்ணசாதகஜீவாதுநவாம்போ⁴த³பய:ஶ்ருதி: ॥ 52॥
ஸித்³தா⁴ஞ்ஜநஸுதா⁴வார்தி: க்ரு’ஷ்ணலோசநயோர்த்³வயோ: ।

விலாஸஶ்ராந்தக்ரு’ஷ்ணாங்கே³ வாதலீ மாத⁴வீ மதா ॥ 53॥
முகுந்த³மத்தமாதங்க³விஹாராபரதீ³ர்கி⁴கா ।
க்ரு’ஷ்ணப்ராணமஹாமீநகே²லநாநந்த³வாரிதி: ⁴ ॥ 54॥
கி³ரீந்த்³ரதா⁴ரிரோலம்ப³ரஸாலநவமஞ்ஜரீ ।
க்ரு’ஷ்ணகோகிலஸம்மோதி³மந்த³ரோத்³யாநவிஸ்த்ரு’தி: ॥ 55॥
க்ரு’ஷ்ணகேலிவராராமவிஹாராத்³பு⁴தகோகிலா ।
நாதா³க்ரு’ஷ்டப³கத்³வேஷிவீரதீ⁴ரமநோம்ரு’கா³ ॥ 56॥
ப்ரணயோத்³ரேகஸித்³த்⁴யேகவஶிக்ரு’தத்⁴ரு’தாசலா ।
மாத⁴வாதிவஶா லோகே மாத⁴வீ மாத⁴வப்ரியா ॥ 57॥
க்ரு’ஷ்ணமஞ்ஜுளதாபிஞ்சே² விலஸத்ஸ்வர்ணயூதி²கா ।
கோ³விந்த³நவ்யபாதோ²தே³ஸ்தி²ரவித்³யுல்லதாத்³பு⁴தா ॥ 58॥
க்³ரீஷ்மே கோ³விந்த³ஸர்வாங்கே³ சந்த்³ரசந்த³நசந்த்³ரிகா ।
ஶீதே ஶ்யாமஶுபா⁴ங்கே³ஷு பீதபட்டலஸத்படீ ॥ 59॥
மதௌ⁴ க்ரு’ஷ்ணதரூல்லாஸே மது⁴ஶ்ரீர்மது⁴ராக்ரு’தி: ।
மஞ்ஜுமல்லாரராக³ஶ்ரீ: ப்ராவ்ரு’ஷீ ஶ்யாமஹர்ஷிணீ ॥ 60॥
ரு’தௌ ஶரதி³ ராஸைகரஸிகேந்த்³ரமிஹ ஸ்பு²டம் ।
வரிதும் ஹந்த ராஸஶ்ரீர்விஹரந்தீ ஸகீ²ஶ்ரிதா ॥ 61॥
ஹேமாந்தே ஸ்மரயுத்³தா⁴ர்த²மடந்தம் ராஜநந்த³நம் ।
பௌருஷேண பராஜேதும் ஜயஶ்ரீர்மூர்திதா⁴ரிணீ ॥ 62॥
ஸர்வத:ஸகலஸ்தவ்யவஸ்துதோ யத்நதஶ்சிராத் ।
ஸாரணாக்ரு’ஷ்ய தைர்யுக்த்யா நிர்மாயாத்³பு⁴தஶோப⁴யா ॥ 63॥
ஸ்வஶ்லாக⁴ம் குர்வதா பு²ல்லவிதி⁴நா ஶ்லாகி⁴தா முஹு: ।
கௌ³ரீஶ்ரீம்ரு’க்³யஸௌந்த³ர்யவந்தி³தஶ்ரீநக²ப்ரபா⁴ ॥ 64॥
ஶரத்ஸரோஜஶுப்⁴ராம்ஶுமணித³ர்பநமாலயா ।
நிர்மஞ்சி²தமுகா²ம்போ⁴ஜவிலஸத்ஸுஷமகணா ॥ 65॥
ஸ்தா²யீஸஞ்சாரிஸூத்³தீ³ப்தஸத்த்விகைரநுபா⁴வகை: ।
விபா⁴வாத்³யைர்விபா⁴வோऽபி ஸ்வயம் ஶ்ரீரஸதாம் க³தா ॥ 66॥

ஸௌபா⁴க்³யது³ந்து³பி⁴ப்ரோத்³யத்³த்⁴வநிகோலாஹலை:ஸதா³ ।
வித்ரஸ்தீக்ரு’தக³ர்விஷ்ட²விபக்ஷாகி²லகோ³பிகா ॥ 67॥
விபக்ஷலக்ஷாஹ்ரு’த்கம்பாஸம்பாத³கமுக²ஶ்ரியா ।
வஶீக்ரு’தப³காராதிமாநஸா மத³நாலஸா ॥ 68॥
கந்த³ர்பகோடிரம்யஶ்ரீஜயிஶ்ரீகி³ரிதா⁴ரிணா ।
சஞ்சலாபங்க³ப⁴ங்கே³ந விஸ்மாரிதஸதீவ்ரதா ॥ 69॥
க்ரு’ஷ்ணேதிவர்ணயுக்³மோருமோஹமந்த்ரேண மோஹிதா ।
க்ரு’ஷ்ணதே³ஹவராமோத³ஹ்ரு’த்³யமாத³நமாதி³தா ॥ 70॥
குடிலப்⁴ரூசலாசண்ட³கந்த³ர்போத்³த³ண்ட³கர்முகா ।
ந்யஸ்தாபங்க³ஶரக்ஷேபைர்விஹ்வலீக்ரு’தமாத⁴வா ॥ 71॥
நிஜாங்க³ஸௌரபோ⁴த்³கா³ரமத³கௌஷதி⁴வாத்யயா ।
உந்மதீ³க்ரு’தஸர்வைகமத³கப்ரவராச்யுதா ॥ 72॥
தை³வாச்ச்²ருதிபதா²யாதநாமநீஹாரவாயுநா ।
ப்ரோத்³யத்³ரோமாஞ்சஶீத்காரகம்பிக்ரு’ஷ்ணமநோஹரா ॥ 73॥
க்ரு’ஷ்ணநேத்ரலஸஞ்ஜிஹ்வாலேஹ்யவக்த்ரப்ரபா⁴ம்ரு’தா ।
க்ரு’ஷ்ணாந்யத்ரு’ஷ்ணாஸம்ஹாரீ ஸுதா⁴ஸாரைகஜ²ர்ஜ²ரீ ॥ 74॥
ராஸலாஸ்யரஸோல்லாஸவஶீக்ரு’தப³லாநுஜா ।
கா³நபு²ல்லீக்ரு’தோபேந்த்³ரா பிகோருமது⁴ரஸ்வரா ॥ 75॥
க்ரு’ஷ்ணகேலிஸுதா⁴ஸிந்து⁴மகரீ மகரத்⁴வஜம் ।
வர்த⁴யந்தீ ஸ்பு²டம் தஸ்ய நர்மாஸ்ப²லநகே²லயா ॥ 76॥
க³திர்மத்தக³ஜ:கும்பௌ⁴ குசௌ க³ந்த⁴மதோ³த்³து⁴ரௌ ।
மத்⁴யமுத்³தா³மஸிம்ஹோऽயம் த்ரிப³ல்யோ து³ர்க³பி⁴த்தய: ॥ 77॥
ரோமாலீ நாக³பாஶஶ்ரீர்நிதம்போ³ ரத² உல்ப³ந: ।
தா³ந்தா து³ர்த³ந்தஸாமாந்தா: பாதா³ங்கு³ல்ய: பதா³தய: ॥ 78॥
பாதௌ³ பத³திகாத்⁴யக்ஷௌ புலக: ப்ரு’து²கங்கத: ।
ஊரூ ஜயமணிஸ்தம்பௌ⁴ பா³ஹூ பாஶவரௌ த்³ரு’டௌ⁴ ॥ 79॥
ப்⁴ரூத்³வந்த்³வம் கர்முகம் க்ரூரம் கடாக்ஷா: ஶநிதா: ஶரா: ।
பா⁴லமர்தே⁴ந்து³தி³வ்யாஸ்த்ரமங்குஶாணி நகா²ங்குரா: ॥ 80॥

ஸ்வர்ணேந்து³ப²லகம் வக்த்ரம் க்ரு’பணீ கரயோர்த்³யுதி: ।
ப⁴ல்லபா⁴ர: கராங்கு³ல்யோ க³ண்டௌ³ கநகத³ர்பநௌ ॥ 81॥
கேஶபாஶ: கடுக்ரோத:⁴ கர்ணௌ மௌர்வகு³ணோத்தமௌ ।
ப³ந்து⁴காத⁴ரராகோ³ऽதிப்ரதாப: கரகம்பக: ॥ 82॥
து³ந்து³ப்⁴யாதி³ரவஶ்சூடா³கிங்கிநீநூபுரஸ்வந: ।
சிபு³கம் ஸ்வஸ்திகம் ஶாஸ்தம் கண்ட:² ஶங்கோ² ஜயப்ரத:³ ॥ 83॥
பரிஷ்வங்கோ³ஹி வித்³த்⁴யஸ்த்ரம் ஸௌரப⁴ம் மத³கௌஷத³ம் ।
வாணீ மோஹநமந்த்ரஶ்ரீர்தே³ஹபு³த்³தி⁴விமோஹிநீ ॥ 84॥
நாபீ⁴ ரத்நாதி³பா⁴ண்டா³ரம் நாஸாஶ்ரீ:ஸகலோந்நதா ।
ஸ்மிதலேஶோऽப்யசிந்த்யாதி³ வஶீகரணதந்த்ரக: ॥ 85॥
அலகாநாம் குலம் பீ⁴ஷ்மம் ப்⁴ரு’ங்கா³ஸ்த்ரம் ப⁴ங்க³தா³யகம் ।
மூர்தி: கந்த³ர்பயுத்³த⁴ஶ்ரீர்வேணீ ஸஞ்ஜயிநீ த்⁴வஜா ॥ 86॥
இதி தே காமஸங்க்³ராமஸாமக்³யோ து³ர்க⁴டா: பரை: ।
ஈத்³ரு’ஶ்யோ லலிதாதீ³நாம் ஸேநாநீநாம் ச ராதி⁴கே ॥ 87॥
அதோ த³ர்பமதா³த்³யூதம் தா³நீந்த்³ரமவதீ⁴ர்ய மாம் ।
மஹாமாரமஹாராஜநியுக்தம் ப்ரதி²தம் வ்ரஜே ॥ 88॥
ஸுஷ்டு²ஸீமாந்தஸிந்தூ³ர திலகாநாம் வரத்விஷாம் ।
ஹாராங்க³தா³தி³சோலீநாம் நாஸாமௌக்திகவாஸஸாம் ॥ 89॥
கேயூரமுத்³ரிகாதீ³நாம் கஜ்ஜலோத்³யத்³வதம்ஸயோ: ।
ஏதாவத்³யுத்³த⁴வஸ்தூநாம் பரார்த்⁴யாநாம் பரர்த்⁴யத: ॥ 90॥
ததா² த³த்⁴யாதி³க³வ்யாநாமமூல்யாநாநாம் வ்ரஜோத்³ப⁴வாத் ।
அத³த்த்வா மே கரம் ந்யாய்யம் கே²லந்த்யோ ப்⁴ரமதேஹ யத் ॥ 91॥
ததோ மயா ஸமம் யுத்³த⁴ம் கர்துமிச்ச²த பு³த்⁴யதே ।
கிம் சைகோऽஹம் ஶதம் யூயம் குருத்⁴வம் க்ரமஶஸ்தத: ॥ 92॥
ப்ரத²மம் லலிதோச்சண்டா³ சரதாச்சண்ட³ஸங்க³ரம் ।
ததஸ்த்வம் தத³நு ப்ரேஷ்ட²ஸங்க³ரா:ஸகலா: க்ரமாத் ॥ 93॥
அத² சேந்மிலிதா: கர்தும் காமயத்⁴வே ரணம் மதா³த் ।

அக்³ரே ஸரத தத்³தோ³ர்ப்⁴யாம் பிநஷ்மி ஸகலா:க்ஷணாத் ॥ 94॥
இதி க்ரு’ஷ்ணவச: ஶ்ருத்வா ஸாடோபம் நர்மநிர்மிதம் ।
ஸாநந்த³ம் மத³நாக்ராந்தமாநஸாலிகுலாந்விதா ॥ 95॥
ஸ்மித்வா நேத்ராந்தபா³ணைஸ்தம் ஸ்தப்³தீ⁴க்ரு’த்ய மதோ³த்³த⁴தம் ।
க³ச்ச²ந்தீ ஹம்ஸவத்³ப⁴ங்க்³யா ஸ்மித்வா தேந த்⁴ரு’தாஞ்சலா ॥ 96॥
லீலயாஞ்சலமாக்ரு’ஷ்ய சலந்தீ சாருஹேலயா ।
புரோ ருத்³த⁴பத²ம் தம் து பஶ்யந்தீ ருஷ்டயா த்³ரு’ஶா ॥ 97॥
மாநஸஸ்வர்து⁴நீம் தூர்ணமுத்தரீதும் தரீம் ஶ்ரிதா ।
கம்பிதாயாம் தரௌ பீ⁴த்யா ஸ்துவந்தீ க்ரு’ஷ்ணநாவிகம் ॥ 98॥
நிஜகுண்ட³பய:கேலிலீலாநிர்ஜிதமச்யுதம் ।
ஹஸிதும் யுஞ்ஜதீ ப⁴ங்க்³யா ஸ்மேரா ஸ்மேரமுகீ:²ஸகீ:² ॥ 99॥
மகந்த³மகுலஸ்யந்தி³மரந்த³ஸ்யந்தி³மந்தி³ரே ।
கேலிதல்பே முகுந்தே³ந குந்த³வ்ரு’ந்தே³ந மண்டி³தா ॥ 100॥
நாநாபுஷ்பமணிவ்ராதபிஞ்சா²கு³ஞ்ஜாப²லாதி³பி: ⁴ ।
க்ரு’ஷ்ணகு³ம்பி²தத⁴ம்மில்லோத்பு²ல்லரோமஸ்மரங்குரா ॥ 101॥
மஞ்ஜுகுஞ்ஜே முகுந்த³ஸ்ய குசௌ சித்ரயத: கரம் ।
க்ஷபயந்தீ குசக்ஷேபை:ஸுஸக்²யமது⁴நோந்மதா³ ॥ 102॥
விலாஸே யத்நத: க்ரு’ஷ்ணத³த்தம் தாம்பூ³லசர்விதம் ।
ஸ்மித்வா வாம்யாத³க்³ரு’ஹ்ணாநா தத்ராரோபிததூ³ஷணம் ॥ 103॥
த்³யூதே பாணிக்ரு’தாம் வம்ஶீம் ஜித்வா க்ரு’ஷ்ணஸுகோ³பிதாம் ।
ஹஸித்வாச்சி²த்³ய க்³ரு’ஹ்ணாநா ஸ்துதா ஸ்மேராலிஸஞ்சயை: ॥ 104॥
விஶாகா²கூ³ட⁴நர்மோக்திஜிதக்ரு’ஷ்ணார்பிதஸ்மிதா ।
நர்மாத்⁴யாயவராசார்யா பா⁴ரதீஜயவாக்³மிதா ॥ 105॥
விஶாகா²க்³ரே ரஹ:கேலிகதோ²த்³கா⁴டகமாத⁴வம் ।
தாட³யந்தீ த்³விரப்³ஜேந ஸப்⁴ரூப⁴ங்கே³ந லீலயா ॥ 106॥
லலிதாதி³புர:ஸாக்ஷாத்க்ரு’ஷ்ணஸம்போ⁴க³லஞ்ச²நே ।
ஸூச்யமாநே த்³ரு’ஶா தூ³த்யா ஸ்மித்வா ஹுங்குர்வதீ ருஷா ॥ 107॥

க்வசித்ப்ரணயமாநேந ஸ்மிதமாவ்ரு’த்ய மௌநிநீ ।
பீ⁴த்யா ஸ்மரஶரைர்ப⁴ங்க்³யலிங்க³ந்தீ ஸஸ்மிதம் ஹரிம் ॥ 108॥
குபிதம் கௌதுகை: க்ர்ஷ்ணம் விஹாரே பா³ட⁴மௌநிநம் ।
கதரா பரிரப்⁴யாஶு மாநயந்தீ ஸ்மிதாநநம் ॥ 109॥
மித:² ப்ரணயமாநேந மௌநிநீ மௌநிநம் ஹரிம் ।
நிர்மௌநா ஸ்மரமித்ரேண நிர்மௌநம் வீக்ஷ்ய ஸஸ்மிதா ॥ 110॥
க்வசித்பதி²மிலாசந்த்³ராவலீஸம்போ⁴க³தூ³ஷணம் ।
ஶ்ருத்வா க்ரூரஸகீ²வக்த்ராந்முகுந்தே³ மாநிநீ ருஷா ॥ 111॥
பாத³லக்ஷாரஸோல்லாஸிஶிரஸ்கம் கம்ஸவித்³விஷம் ।
க்ரு’தகாகுஶதம் ஸாஸ்ரா பஶ்யந்தீஷாசலத்³த்³ரு’ஶா ॥ 112॥
க்வசித்கலிந்த³ஜாதீரே புஷ்பத்ரோடநகே²லயா ।
விஹரந்தீ முகுந்தே³ந ஸார்த⁴மாலீகுலாவ்ரு’தா ॥ 113॥
தத்ர புஷ்பக்ரு’தே கோபாத்³வ்ரஜந்தீ ப்ரேமகாரிதாத் ।
வ்யாகோ⁴திதா முகுந்தே³ந ஸ்மித்வா த்⁴ரு’த்வா படாஞ்சலம் ॥ 114॥
விஹாரஶ்ராந்தித: காந்தம் லலிதாந்யஸ்தமஸ்தகம் ।
வீஜயந்தீ ஸ்வயம் ப்ரேம்ணா க்ரு’ஷ்ணம் ரக்தபடாஞ்சலை: ॥ 115॥
புஷ்பகல்பிததோ³லாயாம் கலகா³நகுதூஹலை: ।
ப்ரேம்ணா ப்ரேஷ்ட²ஸகீ²வர்கை³ர்தோ³லிதா ஹரிபூ⁴ஷிதா ॥ 116॥
குண்ட³குஞ்ஜாங்க³நே வல்கு³ கா³யதா³லீக³ணாந்விதா ।
வீணாநந்தி³தகோ³விந்த³த³த்தசும்பே³ந லஜ்ஜிதா ॥ 117॥
கோ³விந்த³வத³நாம்போ⁴ஜே ஸ்மித்வா தாம்பூ³லவீடிகாம் ।
யுஞ்ஜதீஹ மிதோ² நர்மகேலிகர்பூரவாஸிதாம் ॥ 118॥
கி³ரீந்த்³ரகா³ஹ்வரே தல்பே கோ³விந்தோ³ரஸி ஸாலஸம் ।
ஶயநா லலிதாவீஜ்யமாநா ஸ்வீயபடாஞ்சலை: ॥ 119॥
அபூர்வப³ந்த⁴கா³ந்த⁴ர்வாகலயோந்மத்³ய மாத⁴வம் ।
ஸ்மித்வா ஹரிததத்³வேணுஹாரா ஸ்மேரவிஶாக²யா ॥ 120॥
வீணாத்⁴வநிது⁴தோபேந்த்³ரஹஸ்தாச்ச்யோதிதவம்ஶிகா ।
சூடா³ஸ்வநஹ்ரு’தஶ்யாமதே³ஹகே³ஹபத²ஸ்ம்ரு’தி: ॥ 121॥

முரலீகி³லிதோத்துங்க³க்³ரு’ஹத⁴ர்மகுலஸ்தி²தி: ।
ஶ‍்ரு’ங்க³தோ த³த்ததத்ஸர்வஸதிலாபோऽஞ்ஜலித்ரயா ॥ 122॥
க்ரு’ஷ்ணபுஷ்டிகராமோதி³ஸுதா⁴ஸாராதி⁴காத⁴ரா ।
ஸ்வமது⁴ரித்வஸம்பாதி³க்ரு’ஷ்ணபாதா³ம்பு³ஜாம்ரு’தா ॥ 123॥
ராதே⁴தி நிஜநாம்நைவ ஜக³த்க்²யாபிதமாத⁴வா ।
மாத⁴வஸ்யைவ ராதே⁴தி ஜ்ஞாபிதாத்மா ஜக³த்த்ரயே ॥ 124॥
ம்ரு’க³நாபே: ⁴ ஸுக³ந்த⁴ஶ்ரீரிவேந்தோ³ரிவ சந்த்³ரிகா ।
தரோ:ஸுமஞ்ஜரீவேஹ க்ரு’ஷ்ணஸ்யாபி⁴ந்நதாம் க³தா ॥ 125॥
ரங்கி³நா ஸங்க³ரங்கே³ந ஸாநங்க³ரஙிநீக்ரு’தா ।
ஸாநங்க³ரங்க³ப⁴ங்கே³ந ஸுரங்கீ³க்ரு’தரங்க³தா³ ॥ 126॥
இத்யேதந்நாமலீலாக்தபத்³யை: பீயூஷவர்ஷகை: ।
தத்³ரஸாஸ்வாத³நிஷ்ணாதவஸநாவாஸிதாந்தரை: ॥ 127॥
கீ³யமாநம் ஜநைர்த⁴ந்யை:ஸ்நேஹவிக்லிந்நமாநஸை: ।
நத்வா தாம் க்ரு’பயாவிஷ்டாம் து³ஷ்டோऽபி நிஷ்டு²ர: ஶட:² ॥ 128॥
ஜநோऽயம் யாசதே து:³கீ² ருத³ந்நுச்சைரித³ம் முஹு: ।
தத்பதா³ம்போ⁴ஜயுக்³மைகக³தி: காதரதாம் க³த: ॥ 129॥
க்ரு’த்வா நிஜக³ணஸ்யாந்த: காருண்யாந்நிஜஸேவநே ।
நியிஜயது மாம் ஸாக்ஷாத்ஸேயம் வ்ரு’ந்தா³வநேஶ்வரீ ॥ 130॥
ப⁴ஜாமி ராதா⁴மரவிந்த³நேத்ராம்

ஸ்மராமி ராதா⁴ம் மது⁴ரஸ்மிதாஸ்யாம் ।
வதா³மி ராதா⁴ம் கருணப⁴ரார்த்³ராம்

ததோ மமாந்யாஸ்தி க³திர்ந காபி ॥ 131॥
லீலாநாமாங்கிதஸ்தோத்ரம் விஶாகா²நந்த³தா³பி⁴த⁴ம் ।
ய: படே²ந்நியதம் கோ³ஷ்டே² வஸேந்நிர்ப⁴ரதீ³நதீ: ⁴ ॥ 132॥
ஆத்மாலங்க்ரு’திராதா⁴யாம் ப்ரீதிமுத்பத்³ய மோத³பா⁴க்
நியோஜயதி தாம் க்ரு’ஷ்ண:ஸாக்ஷாத்தத்ப்ரியஸேவநே ॥ 133॥
ஶ்ரீமத்³ரூபபதா³ம்போ⁴ஜதூ⁴லீமாத்ரைகஸேவிநா

கேநசித்³க்³ரதி²தா பத்³யைர்மாலாக்⁴ரேயா ததா³ஶ்ரயை: ॥ 134॥
இதி ஶ்ரீரகு⁴நாத²தா³ஸகோ³ஸ்வாமிவிரசிதஸ்தவாவல்யாம்

ஶ்ரீவிஶாகா²நந்தா³பி⁴த⁴ஸ்தோத்ரம் ஸம்பூர்ணம் ।

